DEPATMAN-DETA ETA NEW YORK (NYS DEPARTMENT OF STATE) - DIVIZYON
DISTRIBISYON LISANS (DIVISION OF LICENSING SERVICES)

ENFOMASYON SOU EGZAMEN
ESTETIK PRATIK

NYS Department of State, Division of Licensing Services, One Commerce Plaza,
PO Box 22001, Albany, NY 12201-2001

Fason pou Pwograme Ore Egzamen Pratik

NOT: Ou ka pwograme egzamen pratik ou swa anvan oswa apre ou pase egzamen alekri a avék sikse.

Ou DWE pwograme egzamen pratik la sou enténet. Apre nou apwouve aplikasyon ou, n ap voye yon imel ba
ou nan adrés imeél ou bay nan aplikasyon ou. Imél la ap gen yon lyen kote ou ka pwograme egzamen ou.

Ou dwe peye yon fre $15 dola nan moman w ap pwograme egzamen ou. Fré sa a pa ranbousab. Si ou
bezwen re-pwograme egzamen ou, ou DWE fé sa omwen sis jou anvan dat ki pwograme pou egzamen ou pou
pa tonbe anba sanksyon (n ap sezi fré $15 dola a). Si ou ta dwe anile randevou ou, si ou ta dwe rite anreta
nan egzamen pwograme ou, oswa Si ou pa vini pou yon egzamen ki pwograme, w ap pedi fré egzamen an.

Not: Si ou prezante dokiman apwopriye pou mande aranjman espesyal pou egzamen yo, yon reprezantan
Divizyon Sévis Distribisyon Lisans (Division of Licensing Services) ap kontakte ou avék oré egzamen a.

Akse nan Egzamen Pratik

Pou antre nan egzamen sa a ou DWE pote yon fom idantifikasyon gouvénman bay ki gen siyati ou epi ki dwe
gen foto ou. Idantifikasyon ou DWE AJOU (pa ekspire) epi li dwe nan lis ki anba la a:

e Lisans chofé ou

¢ |dantifikasyon leta bay (egzanp: ID ki pa Lisans Chofé)
o Kat IDNYC (Kat Idantifikasyon NYC)

e |D milité

e Paspo Ameriken

¢ ID yo Bay nan United Stated INS

o Setifika Sitwayénte

e Paspo0 Peyi Etranje

¢ ID Konsila Meksiken oswa Ekwatoryen

Ou DWE pran tout randevou yo nan EGZAKTEMAN non ki parét nan idantifikasyon ou. Sa pa gen dezyéem

prenon oswa inisyal dezyem prenon ladan. Si non fanmi ou gen tiré, tanpri asire ou mete prenon ak non fanmi
ou. Si non ou pa menm ak ID ou egzakteman, nou gen dwa pou refize ou antre nan sal egzamen an.

Preparasyon pou Egzamen Pratik Ou

Ou ta dwe rive pou egzamen ou avek rad apwopriye pou bay sevis estetik yo. Konsénan aparans ak
pwofesyonalis, n ap mande ou pou konfome ou avék régleman sa yo:

1) Yon rad pwop ki ka lave aveék omwen manch ki gen longée yon ka obligatwa.

2) Soulye fémen ak soulye talon fémen ki kouvri anlé pye ou (pa twal).

3) Nou PA aksepte bijou nan men oswa nan men (Eksepsyon: Bag maryaj ak mont ponyeét).
4) Nou PA bay pémisyon pou manje chiklét ni pou itilize telefon selilé.

5) Lave men ou avék savon ak dlo anvan ou rive.

6) Ou dwe gen zong ou ki pwop ak kout; san véni.

Ou dwe pote yon modél vivan nan egzamen sa a. Modél la kapab swa gason oswa fanm epi li dwe gen
omwen 16 zan, li dwe dakd pou respekte tout operasyon obligatwa yo, epitou li dwe kapab resevwa tout
pwosedi ki nan egzamen an. Po modél ou dwe pwop, san makiyaj epi san maladi ni twoub vizib. Answit, modéel
ou dwe gen kek sousi separe ou kapab retire pandan posyon epilatwa egzamen an.

Ou dwe pote materyel ak zouti egzamen pa ou jan sa endike nan lis materyél la. Si ou pa bay nenpot nan
materyéel ak zouti ki nesesé yo sa ka lakoz ou pa jwenn pemisyon pou fé kék nan metod egzamen an.

Pwosedi Egzamen Pratik

Egzamen estetik pratik gen ladan yon seri travay ou dwe feé nan yon limit tan yo ba ou pou chak pwosedi. W ap
gen obligasyon pou demontre pwosedi sa yo nan peryod tan ki endike a:

Preparasyon Espas Travay la ak Preparasyon Modél/Mannken (15 minit)

Sipresyon Cheve ki pa Nesesé (15 minit)

Figi (60 minit)

Aplikasyon Makiyaj ak Netwayaj (30 minit)

Travay pwosedi egzamen an disponib sou sitwéb nou nan www.dos.ny.gov. Egzamen estetik pratik la ap pran

apepré 2 édtan pou fe li. Ou dwe konfome ou avek pwosedi kontwol sekirite ak enfeksyon pandan tout
egzamen an. Ou dwe fé yon not 70 pousan pou pase egzamen sa a.

Enfomasyon pou Pran Kontak

Ou ka kontakte Inite Egzamen Pratik Depatman-Deta (Department of State’s Practical Examination Unit) depi
ou rele nimewo (518) 473-2740, oswa pou jwenn enfdmasyon jeneral, rele Divizyon Sévis Distribisyon Lisans
nan nimewo (518) 453-8130. Tanpri ou mét ale sou sitwéb nou nan www.dos.ny.gov pou jwenn plis
enfdmasyon sou distribisyon lisans. Sizoka gen move tan, tanpri tcheke sitwéb nou pou detémine si n ap bay
egzamen an.

Materyel ak Zouti ki Obligatwa

Ou dwe pote yon twous ki gen atik ki endike anba la yo. Tout zouti yo dwe netwaye ak dezenfekte davans.
Tout pwodui ak materyél yo pa dwe tounéf, men yo dwe nan resipyan ki kouvri a make (yo dwe make an
Angle).

Ajan dezenfektan sifas ki melanje davans, ki make komsadwa epi ki nan boutéy espre

Dlo, ki make epi ki nan boutéy espre

De resipyan kouvri ki make "pwop” ("clean™) ak "sal" ("dirty"): youn pou estoke ak pote zouti pwop Yyo;

youn pou pote zouti kontamine yo

Gan pou jete apre itilizasyon (2 pé)

Krém oswa lwil masaj

Ajan pou netwaye figi, losyon oswa astrenjan po, ak pwoteksyon po lajounen

Mask pou tretman fasyal

Pensét

Makiyaj k ap gen ladan: Baz, korekte, maskara, koulé pou lév, kreyon lév, fa pou popye, kreyon kontou

pou zye, poud ak/oswa kreyon sousi, koulé pou jou figi, poud figi

10. Woulo koton oswa ekivalan ki chire an moso ki gen gwosé apwopriye, ki mouye davans epi ou pote nan
sache plastik ki ka re-fémen

11. Dra pou tét oswa materyél pou kouvri tét pou modéel la

12. Klineks estanda (bwat)

13. De gwo twal

14. De ti bdl - w ap itilize youn pou kenbe pad netwayaj yo; dezyém nan se pa obligatwa epi ou ka itilize li
pou kenbe koton an anvan ou jete li

15. Sis bann siraj twal koton fen ak espatil an bwa (kat regilye ak de pou lév siperyé)

16. Poud talk/farin mayi oswa I0t poud apwopriye pou pwosedi siraj

17. Tibokal siwo myel (w ap itilize li pou simile yon pwodui siraj mou)

18. Sache plastik ki laj ase pou kenbe pad koton ou jete yo, aplikaté pou jete apre itilizasyon, elatriye. (pote
adeziv pou kole nan sifas travay la)

19. Toj estidyo bote (pou modéel la)

20. Losyon/krem antiseptik lejé oswa ki dou

21. Bwaos/aplikaté pou jete apre itilizasyon (maskara, lév, ak zye) oswa gwoup bwos makiyaj (ou ka itilize
koton pou aplikasyon poud ak fa alaplas aplikaté pou jete apre itilizasyon)

22. Espatil

23. Tay kreyon (yo) (pou pase nan sousi, lev ak kreyon kontou pou zye)

24. Pad netwayaj/koton oswa eponj pou jete apre itilizasyon

25. Q-Tips - pa obligatwa (ou ka itilize yo pou aplikasyon fa nan popye yo)

Rezilta EQzamen yo

N ap fé ou konnen nan imél |é rezilta egzamen an disponib. Ou dwe konekte nan kont Sant Lisans Eta
New York (New York License Center) ou pou we rezilta yo anba seksyon egzamen. Moun ki aplike epi ki pase
egzamen ekri ak egzamen pratik la, ap resevwa yon Lisans Estetik Eta New York (New York State Esthetics
License) pa lapos. Si ou pa pase egzamen an, ou dwe konekte nan kont NYS License Center ou pou
pwograme yon lot egzamen. Nou P AP bay rezilta yo nan egzamen an oswa nan telefon. Ou pa ka konteste
rezilta egzamen an.

Fason pou Mande yon Analiz

Si ou pa pase egzamen an, ou ka mande yon analiz egzamen pratik ou. Yon analiz se yon rapd oswa yon
repatisyon not egzamen pratik ou pou ede ou idantifye pwen fo ou ak pwen féb ou. Ou dwe mande yon analiz
nan 60 jou apre dat egzamen ou. Ou p ap bay analiz yo pou moun ki fé yon not pasaj nan egzamen pratik la.

